
Dars No. 45
Mercredi 08 Novembre 2017 — 18 Swafar 1439
Hadith An Nawawi (4 4 )) : Hadith No. 24

Abu Dharr al-Ghifaree (r) depuis le prophéte (s) depuis so Rabb ki Li
(Allah) fine dire:

‘Oh Mo ban serviteurs ! Mo fine fer Dhulm (oppression) haraam pour Moi
méme et Mo fine fer li haraam parmi zot, donc pas fer dominere zot
prochain.’

‘Oh Mo ban serviteurs ! zot tout dans 1’égarement excepter celui ki Mo
fine guider, donc cherche guidance depuis Moi et Mo pour guide zot.’

‘Oh Mo ban serviteurs ! zot tout gagne faim excepter celui ki Mo fine
nourri, donc cherche nourriture depuis Moi et Mo pour nourri zot.’

‘Oh Mo ban serviteurs ! zot tout nu excepter celui ki mo fine habiller, donc
cherche vétement / habillement depuis Moi et Mo pour habille zot.’

‘Oh Mo ban serviteurs ! zot fer péchés pendant la nuit et la journée et Moi
Mo pardonne tout péchés, donc cherche pardon depuis Moi et Mo pour
pardonne zot.’

‘Oh Mo ban serviteurs ! zot pas pour réussi fer Moi du tort méme si zot
rode fer Moi du tort, et zot pas pour capave bénéficier Moi méme si zot
rode bénéficier Moi.’

‘Oh Mo ban serviteurs ! si premier parmi zot et si dernier parmi zot, et Si
humain parmi zot et si jinn parmi zot, zot tout ti pieux couma le coeur de
celui ki plus pieux parmi zot, alors sa le monde la pas pour augmenter en
rien Mo royaume.’

‘Oh Mo ban serviteurs ! si premier parmi zot et si dernier parmi zot, et si
ene humain parmi zot et si ene jinn parmi zot, zot tout ki corrompu couma
le coeur de celui ki plus corrompu parmi zot, alors sa le monde la pas pour
diminuer en rien Mo royaume.’

‘Oh Mo ban serviteurs ! si premier parmi zot et si dernier parmi zot, et si
ene humain parmi zot et si ene jinn parmi zot, zot tout déboute ensemble
dans ene place et demande Moi, et Mo ena pour donne chacun sa ki li fine
demander, donc sa pas pour diminuer sa ki Mo posséder, excepter sa ki
pour diminuer depuis I’océan kan ene aiguille fine tremper dans océan la.’

‘Oh Mo ban serviteurs ! c’est juste zot actions ki pour conter pour zot, et
puis récompense zot de sa. Donc celui ki fine trouve le bien / bon, laisse li
fer éloge Allah, et celui ki trouve autre que ¢a, donc pas blame personne
excepter li méme.’

